
КІРІСПЕ
Кеңістік – барлық нəрсенің, ал уақыт – 
бүкіл оқиғаның өлшемі. Уақыт пен 
кеңістіктің көкжиегі тоғысқан кезде ұлт 
тарихы басталады. Бұл – жай ғана əдемі 
афоризм емес. Шын мəнінде, немістердің, 
италиялықтардың немесе үнді 
халықтарының жылнамасына көз 
жүгіртсек, олардың мыңдаған жылды 
қамтитын төл тарихындағы ұлы 
жетістіктерінің дені осы елдер қазір мекен 
етіп жатқан аумақтарға қатыстылығы 
жөнінде сұрақ туындайтыны орынды. 
Бұл – тарихқа деген дұрыс ұстаным. Сол 
арқылы түп тамырымызды білуге, ұлттық 
тарихымызға терең үңіліп, оның күрмеулі 
түйінін шешуге мүмкіндік туады.



Ұлт тарихындағы жетістік пен уақыт

Біздің жеріміз материалдық мəдениеттің 
көптеген дүниелерінің пайда болған 
орны, бастау бұлағы десек, асыра 
айтқандық емес. Қазіргі қоғам өмірінің 
ажырамас бөлшегіне айналған көптеген 
бұйымдар кезінде біздің өлкемізде ойлап 
табылған. Ұлы даланы мекен еткен 
ежелгі адамдар талай техникалық 
жаңалықтар ойлап тауып, бұрын-соңды 
қолданылмаған жаңа құралдар жасаған. 
Бұларды адамзат баласы жер жүзінің əр 
түкпірінде əлі күнге дейін пайдаланып 
келеді.



Атқа міну 
мəдениеті

Атқа міну мəдениеті мен жылқы шаруашылығы жер 
жүзіне Ұлы даладан тарағаны тарихтан белгілі. Еліміздің 
солтүстік өңіріндегі энеолит дəуіріне тиесілі «Ботай» 
қонысында жүргізілген қазба жұмыстары жылқының 
тұңғыш рет қазіргі Қазақстан аумағында қолға 
үйретілгенін дəлелдеді. Жылқыны қолға үйрету арқылы 
біздің бабаларымыз өз дəуірінде адам айтқысыз 
үстемдікке ие болды. Ал жаһандық ауқымда алсақ, 
шаруашылық пен əскери саладағы теңдессіз 
революцияға жол ашты.



Ұлы даладағы ежелгі 
металлургияМеталл өндірудің амал-тəсілдерін табу 

тарихтың жаңа кезеңіне жол ашып, 
адамзат дамуының барысын түбегейлі 
өзгертті. Сан алуан металл кендеріне бай 
қазақ жері – металлургия пайда болған 
алғашқы орталықтардың бірі. Ежелгі 
замандаақ Қазақстанның Орталық, 
Солтүстік жəне Шығыс аймақтарында тау-
кен өндірісінің ошақтары пайда болып, 
қола, мыс, мырыш, темір, күміс пен алтын 
қорытпалары алына бастады.



Аң стилі Біздің ата-бабаларымыз қоршаған ортамен етене өмір 
сүріп, өздерін табиғаттың ажырамас бөлшегі санаған. Бұл 
басты тұрмыс қағидаты Ұлы даланы мекендеген 
халықтардың дүниетанымы мен құндылықтарын 
қалыптастырды. Өз жазуы мен мифологиясы бар 
Қазақстанның ежелгі тұрғындарының озық мəдениеті 
болды. Олардың мұрасының жарқын көрінісі, көркем 
болмысы мен рухани байлығының айшықты белгісі – «аң 
стилі өнері». Жануарлар бейнесін тұрмыста пайдалану 
адам мен табиғаттың өзара байланысының символына 
баланып, көшпенділердің рухани бағдарын айқындап 
отырған.



Алтын адам
Біздің түп-тамырымызға жаңаша 
көзқараспен қарауға жол ашып, 
əлемдік ғылым үшін сенсация 
саналған жаңалық – 1969 жылы 
Қазақстанның Есік қорғанынан 
табылған, өнертанушы ғалымдар 
арасында «қазақстандық 
Тутанхамон» деген атқа ие болған 
«Алтын адам». Бұл жауынгер 
талай тылсым құпияның бетін 
ашты. Біздің бабаларымыз əлі 
күнге дейін өзінің асқан 
көркемдігімен тамсандыратын 
аса жоғары деңгейдегі көркем 
дүниелер жасаған. Жауынгердің 
алтынмен апталған киімдері 
ежелгі шеберлердің алтын өңдеу 
техникасын жақсы меңгергенін 
аңғартады. 



Түркі əлемінің бесігі

Қазақтардың жəне Еуразияның 
басқа да халықтарының 
тарихында Алтайдың алар орны 
ерекше. Осынау асқар таулар 
ғасырлар бойы Қазақстан жерінің 
тəжі ғана емес, күллі түркі 
əлемінің бесігі саналды. Дəл осы 
өңірде біздің дəуіріміздің І 
мыңжылдығының орта шенінде 
Түркі дүниесі пайда болып, Ұлы 
дала төсінде жаңа кезең 
басталды. Тарих пен география 
түркі мемлекеттері мен ұлы 
көшпенділер империялары 
сабақтастығының айрықша 
моделін қалыптастырды. 



Еліміздің географиялық тұрғыдан 
ұтымды, яғни Еуразия құрлығының 
кіндігінде орналасуы ежелден əртүрлі 
мемлекеттер мен өркениеттер арасында 
транзиттік «дəліздердің» пайда болуына 
септігін тигізді. Біздің дəуірімізден 
бастап бұл құрлық жолдары Үлкен 
Еуразияның Шығысы мен Батысы, 
Солтүстігі мен Оңтүстігі арасындағы 
сауда жəне мəдениет саласындағы 
байланыстардың трансконтинентальды 
желісіне – Ұлы Жібек жолы жүйесіне 
айналды. 

Ұлы Жібек жолы



Асқақ Алатаудың баурайы алма мен 
қызғалдақтың «тарихи отаны» екені ғылыми 
тұрғыдан дəлелденген. Қарапайым, бірақ бүкіл 
əлем үшін өзіндік мəн маңызы зор бұл өсімдіктер 
осы жерде бүр жарып, жер жүзіне таралған. 
Қазақстан қазір де əлемдегі алма атаулының 
арғы атасы – Сиверс алмасының отаны 
саналады. Дəл осы тұқым ең көп таралған 
жемісті əлемге тарту етті. Бəріміз білетін алма 
біздегі алманың генетикалық бір түрі. 

Қазақстан – алма мен қызғалдақтың отаны



Көтерілген мəселелер жан-жақты ой 
елегінен өткізіп, терең зерделеуді 
талап етеді. Сондай-ақ біздің 
дүниетанымымыздың, 
халқымыздың өткені мен бүгінінің 
жəне болашағының іргелі негіздеріне 
тікелей қатысты. Бұл жұмысты 
бірнеше ірі жобалар арқылы 
бастауға болады деп ойлаймын.

ТАРИХИ САНАНЫ ЖАҢҒЫРТУ



Тəуелсіздік жылдарында халқымыздың өткенін зерттеуге қатысты ауқымды жұмыстар 
атқарылды. Еліміздің тарихи жылнамасындағы ақтаңдақтарды қайта қалпына келтіруге 
жол ашқан «Мəдени мұра» бағдарламасы табысты іске асырылды. Бірақ, 
бабаларымыздың өмірі мен олардың ғажап өркениеті жөніндегі көптеген деректі 
құжаттар, əлі де болса, ғылыми айналымға түскен жоқ. Сондықтан ежелгі дəуірден 
қазіргі заманға дейінгі кезеңді қамтитын барлық отандық жəне шетелдік мұрағаттар 
дүниесіне елеулі іргелі зерттеулер жүргізу үшін «Архив – 2025» жеті жылдық 
бағдарламасын жасауымыз қажет.

АРХИВ – 2025



Көпшіліктің санасында тарихи үдерістер, 
негізінен, тұлғаландыру сипатына ие 
болатыны белгілі. Көптеген халықтар өз 
елінің ерекше елшісі сынды ұлы 
бабаларының есімдерін мақтан тұтады. 
Мысалы, өткен дəуірлердегі Тутанхамон, 
Конфуций, Ескендір Зұлқарнайын, Шекспир, 
Гете, Пушкин жəне Джордж Вашингтон 
сияқты дүние жүзіне белгілі тұлғалар бүгінде 
«өз мемлекеттерінің» баға жетпес символдық 
капиталы саналады əрі сол елдердің 
халықаралық аренада тиімді ілгерілеуіне 
септігін тигізіп отыр. Ұлы дала Əл-Фараби 
мен Ясауи, Күлтегін мен Бейбарыс, Əз-Тəуке 
мен Абылай, Кенесары мен Абай жəне басқа 
да көптеген ұлы тұлғалар шоғырын дүниеге 
əкелді. 

ҰЛЫ ДАЛАНЫҢ ҰЛЫ ЕСІМДЕРІ



ТҮРКІ ƏЛЕМІНІҢ ГЕНЕЗИСІ 
Қазақстан – күллі түркі халықтарының қасиетті «Қара шаңырағы». Бүгінгі қазақтың 
сайын даласынан əлемнің əр түкпіріне тараған түркі тектес тайпалар мен халықтар 
басқа елдер мен өңірлердің тарихи үдерістеріне елеулі үлес қосты. Осыған 
байланысты, «Түркі өркениеті: түп тамырынан қазіргі заманға дейін» атты жобаны 
қолға алу қажет. Бұл жоба аясында 2019 жылы Астанада Түркологтардың 
дүниежүзілік конгресін жəне əртүрлі елдер музейлерінің экспозицияларына ежелгі 
түркі жəдігерлері қойылатын Түркі халықтарының мəдени күндерін ұйымдастыру 
керек. 



ҰЛЫ ДАЛАНЫҢ ЕЖЕЛГІ 
ӨНЕР ЖƏНЕ 

ТЕХНОЛОГИЯЛАР МУЗЕЙІ

«Ұлы дала» атты ежелгі өнер жəне технологиялар 
музейін ашуға толық мүмкіндігіміз бар. Оған озық 
өнер мен технология үлгілерін – аң стилінде 
жасалған бұйымдарды, «Алтын адамның» 
жарақтарын, жылқыны қолға үйрету, 
металлургияны дамыту, қару-жарақ, сауытсайман 
дайындау үдерісін көрсететін заттарды жəне басқа да 
жəдігерлерді жинақтауға болады. Онда Қазақстан 
жерінен табылған құнды археологиялық 
ескерткіштер мен археологиялық кешендердің 
экспозициялары қойылады. 



ДАЛА ФОЛЬКЛОРЫ МЕН 
МУЗЫКАСЫНЫҢ МЫҢ ЖЫЛЫ

Бұл жоба аясында бізге «Дала фольклорының антологиясын» жасау керек. Мұнда 
Ұлы дала мұрагерлерінің өткен мыңжылдықтағы халық ауыз əдебиетінің 
таңдаулы үлгілері – ертегілері, аңыз-əфсаналары, қиссалары мен эпостары 
жинақталады. Сонымен қатар қазақтың қобыз, домбыра, сыбызғы, сазсырнай 
жəне басқа да дəстүрлі музыкалық аспаптарымен орындауға арналған маңызды 
туындылар топтамасын – «Ұлы даланың көне сарындары» жинағын басып 
шығару қажет. 



ТАРИХТЫҢ КИНО 
ӨНЕРІ МЕН 

ТЕЛЕВИЗИЯДАҒЫ 
КӨРІНІСІ

Қазіргі замандағы халықтардың тарихи таным-
түйсігінде кино өнері ерекше орын алады. 
Жалпы халықтың санасында фильмдердегі 
жарқын кинообраздар іргелі ғылыми 
монографиялардағы деректі портреттерден гөрі 
маңыздырақ рөл атқарады. Сондықтан тез арада 
Қазақстанның өркениет тарихының үздіксіз 
дамуын көрсететін деректіқойылымдық 
фильмдердің, телевизиялық сериалдар мен 
толықметражды көркем картиналардың арнайы 
циклін өндіріске енгізу керек. 



     Қорытындылай келе, осыдан бір жарым жыл бұрын «Болашаққа 
бағдар: рухани жаңғыру» атты бағдарламалық мақала жарыққа шықты. 
Жоғарыда аталған жобаларды «Рухани жаңғыру» бағдарламасының 
жалғасы ретінде қарастырылады.
«Рухани жаңғыру» жалпыұлттық бағдарламасының жаңа компоненттері 
ата-бабаларымыздың көп ғасырлық мұрасының цифрлық өркениет 
жағдайында түсінікті əрі сұранысқа ие болуын қамтамасыз ете отырып, 
оны жаңғыртуға мүмкіндік береді.
Төл тарихын білетін, бағалайтын жəне мақтан ететін халықтың 
болашағы зор. Өткенін мақтан тұтып, бүгінін нақты бағалай білу жəне 
болашаққа оң көзқарас таныту – еліміздің табысты болуының кепілі 
деген осы.

ҚОРЫТЫНДЫ

НАЗАРЛАРЫҢЫЗҒА 
РАХМЕТ!


